
Shri Kalpakambika Suprabhatam

ಶ್ರೀಕಲ್ಪಕಾಂಬಿಕಾಸುಪ್ರಭಾತಂ

ನೃತ್ತಂ ಚ ಲಾಸ್ಯಮಖಿಲಂ ಪಿತೃ-ಮಾತೃ-ದತ್ತಂ
ವಿತ್ತಂ ವಿವರ್ಧಯತಿ ಕುಂಚಿತಪಾದಲೀಲಃ .
ಯತ್ಸಂಸ್ಮೃತೇರ್ಭವತಿ ವಾಗ್ವಿಭವಾದಿ ಲಾಭಃ
ದದ್ಯಾತ್ಸ ನೃತ್ಯಗಣರಾಣ್ಮಮ ಸುಪ್ರಭಾತಂ .. 1..

ನೀರಾರ್ಣವೋರ್ಮಿಶಿಶಿರೀಕೃತಕೋಮಲಾಂಗಿ
ನೀಲಾನುಜೇ ಶತಮಘೋಪಲರಮ್ಯವರ್ಣೇ .

ಶ್ರೀನೀಲಕಂಠತನುಭಾಗಿನಿ ಭಾಗ್ಯಮೂಲೇ
ಶ್ರೀಕಲ್ಪಕಾಂಬ ಭವತಾತ್ ತವ ಸುಪ್ರಭಾತಂ .. 2..

ಓಂಕಾರರೂಪಕಮಯೂರಗತಾಂತರಂಗೇ
ಓಂಕಾರವರ್ಣನವಿದೂರಗತಿಪ್ರಣಾಮೇ .

ಓಂಕಾರಲೋಲಹರಿಭಾಗಕೃತೇ ಮಯೂರಿ
ಶ್ರೀಕಲ್ಪಕಾಂಬ ಭವತಾತ್ ತವ ಸುಪ್ರಭಾತಂ .. 3..

ಮರ್ಮಾಣಿ ಶಾಸ್ತ್ರನಿಗಮಪ್ರಭವಾನಿ ಕೀರ-

ಭಾಷಾಹೃತಾನಿ ಕಲಯನ್ಮೇಧಯಾ ತೇ .

ಹಸ್ತಾಗತಾಂ ಕೀರಶಿಶುಕಾಂ ಕಲಯನ್ಜ್ಞಾಂ
ಶ್ರೀಕಲ್ಪಕಾಂಬ ಭವತಾತ್ ತವ ಸುಪ್ರಭಾತಂ .. 4..

ಬಾಲಾರ್ಕರಕ್ತನವಭೂಮಿತಲಾಬ್ಜಚೇಲೇ
ಬಾಲೇ ಪ್ರಸೂನಚಪಲಪ್ರಥಿತಾತ್ಮಭಾವೇ .

ಮಾಯೂರನಾಗರಮಹಾಜನಭಾಗ್ಯಮೂಲೇ
ಶ್ರೀಕಲ್ಪಕಾಂಬ ಭವತಾತ್ ತವ ಸುಪ್ರಭಾತಂ .. 5..

ಅತ್ರಾರ್ಪಯಂತಿ ಮನುಜಾ ಮನಸಾ ಮಹಾಂತಃ
ಸರ್ವಂ ಸ್ವಕರ್ಮಫಲಮುದ್ಭವನಾಶಮೂಲಂ .

ತ್ವತ್ಸುಂದರಸ್ಮಿತಗತಾತ್ಮವಿಭಾವನಾಭಿಃ
ಶ್ರೀಕಲ್ಪಕಾಂಬ ಭವತಾತ್ ತವ ಸುಪ್ರಭಾತಂ .. 6..

ಪೂರ್ಣಾನಿ ಪೂರ್ಣಫಲದಾನ್ಯತಿಕೋಮಲಾನಿ
ಜಾಯಂತ ಇತ್ಯಧಿಕಮರ್ಥಿತಚಿತ್ತಮೂಲಾತ್ .

ತ್ವದ್ವೀಕ್ಷಣಾಢ್ಯಕವಿವಾಚಿ ಹೃದಿಸ್ಪೃಶಾನಿ
ಶ್ರೀಕಲ್ಪಕಾಂಬ ಭವತಾತ್ ತವ ಸುಪ್ರಭಾತಂ .. 7..

ಮತ್ತೇಭಕುಂಭಸಮಸುಸ್ತನಮುಗ್ಧಕಾಂತೇ
ಮಂದಾರಕುಂದಕರವೀರಸುಮಪ್ರಿಯಾಸಿ .

ಸರ್ವಾಶ್ರಯೇ ನಿಗಮಪೀಠನಿವಾಸಿಮಾನ್ಯೇ
ಶ್ರೀಕಲ್ಪಕಾಂಬ ಭವತಾತ್ ತವ ಸುಪ್ರಭಾತಂ .. 8..

ಹ್ರೀಂ ಹ್ರೀಮಿತಿ ಪ್ರತಿದಿನಂ ತವ ಮಂದಿರೇಽಸ್ಮಿನ್
ತ್ವದ್ಬೀಜಮುಖ್ಯಮನನಾತ್ಪ್ರಭವಂತಿ ಸಂತಃ .
ಸಭ್ಯೋತ್ತಮೋತ್ತಮಪತೇ ಸಕಲಾಂಡಮಾನ್ಯೇ
ಶ್ರೀಕಲ್ಪಕಾಂಬ ಭವತಾತ್ ತವ ಸುಪ್ರಭಾತಂ .. 9..

ಹ್ರೀಂ ಹ್ರೀಂ ಶಿವೇ ಶುಭತಮೇ ಭವ ಮೇ ಪ್ರಸನ್ನಾ
ಸಂಸಾರವಾರ್ಧಿತರಣೇ ಭವ ಮೇ ಸಹಾಯ್ಯಾ .
ಇತ್ಯರ್ಥಿಭಿಃ ಪ್ರತಿದಿನಂ ಕ್ರಿಯತೇ ನಿನಾದಃ
ಶ್ರೀಕಲ್ಪಕಾಂಬ ಭವತಾತ್ ತವ ಸುಪ್ರಭಾತಂ .. 10..

ನೋ ವೇದ್ಮ್ಯಹಂ ಶ್ರುತಿಪದಂ ನಿಖಿಲಾಂಶ್ಚ ಮಂತ್ರಾನ್
ತ್ವಾಮೇವ ವೇದ್ಮಿ ಕರುಣಾಂ ಜನನೀಂ ಮದೀಯಾಂ .

ತಸ್ಮಾತ್ಕುರುಷ್ವ ಮಯಿ ಪುತ್ರಮತಿಂ ತ್ವದೀಯೇ
ಶ್ರೀಕಲ್ಪಕಾಂಬ ಭವತಾತ್ ತವ ಸುಪ್ರಭಾತಂ .. 11..

ವಾಸಂತನಾಗರಗತಸ್ತವ ಶೇಷಶಾಯೀ
ವಾಧೂಲರಾಮಪದಭೃತ್ ದಶ ಪದ್ಯಪುಷ್ಪೈಃ .
ನವ್ಯಾಂ ತನೋತಿ ನವರಾತ್ರಿಮಹೋತ್ಸವೇಽಸ್ಮಿನ್
ತ್ವತ್ಸುಪ್ರಭಾತನುತಿಮಂಬುಜನಾಭದಾಸಃ .. 12..
ಇತಿ ವಾಧೂಲಗೋತ್ರೋದ್ಭವೇನ ಶ್ರೀವೇಂಕಟೇಶ್ವರಾರ್ಯಸ್ಯ
ಪುತ್ರೇಣ ಶ್ರೀಶೇಷಶಾಯೀಶರ್ಮಾಖ್ಯೇನ ವಿರಚಿತಂ
ಶ್ರೀಕಲ್ಪಕಾಂಬಿಕಾಸುಪ್ರಭಾತಂ ಸಂಪೂರ್ಣಂ .

